
Nunavut Tuhaqtittiyuq Ihumagilluarlugu Nunavut Uqaallaktukhanik 
 
IQALUIT, Nunavut (Januali 29, 2010) – Nunavut Hivuliqtia Eva Aariak uplumi uqaqtuq 
uqaallaktukhanik, Ihumagilluarlugu Nunavut, piyauniaqtuq atauttikkut ukununga  G7-kut 
katimaniani. Uqaallaktukhat naunaiyarniaqtait Nunavunmiut pitquhiit uqauhiillu, 
maniliurutigiyakhat naahuriyauyut, uumayuliqiniata atuqtait aulapkainialu.   
 
“Nunavut talvaniilluarvigiyakhaq,” uqaqtuq Hivuliqti Eva Aariak. “Nunavut tunivagait aquiyut 
takuyakhainnik inuuhiriyauyunik, talvanirmiuttat ikayuqhugit piyuummiriangita 
nanminiriyauyullu maniliurvikhainnik tunihipluni – uplumi hivunikhaptingnilu. Taamna 
Ihumagilluarlugu Nunavut uqaallaktukhat pipkarniaqtait hapkua , takupkarlugu Nunavutip 
aallangania, naunaiyarlugillu alianaqtut pinahuaqtavut hivunikhaptingni.” 
 
Piyuummirnahuarnia nunamik ilitariyauyaangani Kanatami hilaryuamilu hivulliuyuq Kavamaani 
Nunavutip piyakhaani, Tamapta/ᑕᒪᑦᑕ: Hivunikhaliurniq atauttikkut. Uqaallaktukhat 
uqaallakvikhait Nunavunmiut uqariangani ihumagiyamingnik ihumaliuqhimayamingniklu 
mikhaagut Kanatami hilaryuamilu pitjutigiyauyunik.  
 
Ihumagilluarlugu Nunavut katimatjutiginiaqtaat uvani Astro Piksasuurvingmi, Frobisher 
Hiniktarviata Katimaviani, Iqalungni, Fipyuali 4-6, 2010 uvani 9:00mit uplaami 5:00mut 
upluummaami upluq tamaat. Uqaallagahuaqtut uqarniaqtut Qaplunaatut Inuit uqauhiatigullu. 
Numiktiriyit Inuit uqahianit Qaplunaatunmut talvaniinniaqtut, ihariagiyaugumik. 
Tuhaqtakhaliqiyit pitquyauyut inikhamingnik piyaangani hivayarlutik uvunga (867) 975-6049. 
Ikhivauttat atuinnarialgit inungnit itirumik. 
 
Taamna Ihumagilluarlugu Nunavut uqaallaktukhat ilitariyauhimanngittuq pinahuaqtaat uvani 
G7mi. Ilitariyauhimayumik angirutimik Kiinayauliqiyitkunnit Kanatami pitquyauhimanngittuq.  

